1. Մշակութային կրթության ստեղծագործական նախագծեր և միջոցառումներ
Անվանակարգում իրականացվող դրամաշնորհային ծրագրերի մրցույթը նպատակ ունի ապահովելու կրթության և մշակույթի փոխադարձ կապի ամրապնդմանը, մանուկների եւ երիտասարդների շրջանում մշակութային կրթությանն ուղղված ծրագրերի իրականացմանը, բնականոն սերնդափոխության հիմքերի ձևավորմանը, գեղագիտական դաստիարակության և գեղարվեստական կրթության համակարգի կատարելագործմանը, տաղանդավոր մանուկների ու պատանիների բացահայտմանը, նրանց կրթության և ստեղծագործական ունակությունների զարգացմանն ու ինքնադրսևորման պայմանների ապահովմանը:
Անվանակարգի մրցույթի մասնակցության չափորոշիչներն են.
· Մշակութային կրթության և կատարողական արվեստի ոլորտում բնականոն սերնդափոխության հիմքերի ձևավորմանն ուղղված լինելը
· Տաղանդավոր մանուկների ու պատանիների բացահայտմանը, նրանց կրթության և ստեղծագործական ունակությունների զարգացմանն ու ինքնադրսևորման պայմանների ապահովմանը նպաստող լինելը
· Նոր ծրագրերի և մեթոդների կիրառմամբ՝ մշակութային շուկայի արդի պահանջներին համապատասխան լինելը 
· Ոլորտի դերակատարության բարձրացմանն ուղղված լինելը
· Ոլորտի ներառականության ապահովմանն ուղղված լինելը

